
  
  

बागवानी क्लस्टर विकास कार्यक्रम

प्रिलिम्स के लिये 
बागवानी क्लस्टर विकास कार्यक्रम, बागवानी कृषि, कृषि अवसंरचना कोष , राष्ट्रीय बागवानी बोर्ड, भारत में बागवानी फसलों के उत्पादन में अग्रणी राज्य,
किसान उत्पादक संगठन 

मेन्स के लिये 
बागवानी कृषि की भूमिका, क्लस्टर विकास कार्यक्रम (CDP) संबंधी विभिन्न मुद्दे ( भूमिका, कार्यान्वयन, उद्देश्य, अपेक्षित लाभ), भारत में बागवानी
क्षेत्र, बागवानी क्षेत्र संबंधी हालिया कदम

चर्चा में क्यों?
बागवानी उत्पादों के निर्यात को बढ़ावा देने के लिये कृषि और किसान कल्याण मंत्रालय ने बागवानी क्लस्टर विकास कार्यक्रम (CDP) शुरू किया
है।

बागवानी कृषि (Horticulture) सामान्यतः फलों, सब्जियों और सजावटी पौधों से संबंधित है। 

प्रमुख बिंदु 
क्लस्टर विकास कार्यक्रम (CDP) :

परिचय :
यह एक केंद्र प्रायोजित कार्यक्रम है जिसका उद्देश्य पहचान किये गए बागवानी क्लस्टर को विकसित करना है ताकि उन्हें वैश्विक
स्तर पर प्रतिस्पर्द्धा बनाया जा सके।

बागवानी क्लस्टर लक्षित बागवानी फसलों का क्षेत्रीय/भौगोलिक संकेंद्रण है।
कार्यान्वयन:

इसे कृषि और किसान कल्याण मंत्रालय के राष्ट्रीय बागवानी बोर्ड (NHB) द्वारा कार्यान्वित किया जाएगा।
इस प्रायोगिक (Pilot) परियोजना कार्यक्रम के लिये चुने गए कुल 53 बागवानी क्लस्टरों में से 12 बागवानी क्लस्टरों में इसे लागू
किया जाएगा।

इन क्लस्टरों को क्लस्टर विकास एजेंसियों (CDA) के माध्यम से कार्यान्वित किया जाएगा जिन्हें संबंधित राज्य/केंद्रशासित
प्रदेश सरकार की सिफारिशों पर नियुक्त किया जाता है।

उद्देश्य:
भारतीय बागवानी क्षेत्र से संबंधित सभी प्रमुख मुद्दों (उत्पादन, कटाई/हार्वेस्टिंग प्रबंधन, लॉजिस्टिक, विपणन और ब्रांडिंग सहित) का
समाधान करना।
भौगोलिक विशेषज्ञता (Geographical Specialisation) का लाभ उठाकर बागवानी क्लस्टरों के एकीकृत तथा बाज़ार आधारित
विकास को बढ़ावा देना।
सरकार की अन्य पहलों जैसे कि कृषि अवसंरचना कोष (AIF) के साथ अभिसरण करना।

अपेक्षित लाभ:
इस कार्यक्रम से लगभग 10 लाख किसानों को मदद मिलेगी और सभी 53 क्लस्टरों का कार्यान्वयन होने पर इसमे1ं0,000 करोड़ रुपए
का निवेश आकर्षित होने की अपेक्षा की गई है । 

भारत में बागवानी क्षेत्र:

/hindi/daily-updates/daily-news-analysis/mission-for-integrated-development-of-horticulture
/hindi/daily-updates/daily-news-analysis/centre-proposes-to-hike-monthly-pensions-for-the-elderly-poor-disabled-widows
/hindi/loksabha-rajyasabha-discussions/agriculture-infrastructure-fund


 // 

 भारत बागवानी फसलों का विश्व में दूसरा सबसे बड़ा उत्पादक देश है, जो दुनिया के फलों और सब्जियों के उत्पादन का लगभग 12% है।
भारत केला, आम, अनार, चीकू (Sapota), निम्बू, आँवला जैसे फलों का सबसे बड़ा उत्पादक है।

वित्तीय वर्ष 2018-19 में फल उत्पादन में शीर्ष राज्यों में क्रमशः आंध्र प्रदेश, महाराष्ट्र और उत्तर प्रदेश थे।
सब्जी उत्पादन में शीर्ष राज्य क्रमशः पश्चिम बंगाल, उत्तर प्रदेश और मध्य प्रदेश थे।

बागवानी फसलों के अंतर्गत विस्तारित क्षेत्र वित्तीय वर्ष 2018-19 में बढ़कर 25.5 मिलियन हेक्टेयर हो गया, जिसके कुल क्षेत्रफल का
लगभग 20% खाद्यान्न के अंतर्गत शामिल था  तथा  इसमें 314 मिलियन टन का उत्पादन हुआ।
बागवानी क्षेत्र संबंधी हालिया कदम:

कृषि और किसान कल्याण मंत्रालय (Ministry of Agriculture and Farmers Welfare) नेवर्ष 2021-22 के लिये 'एकीकृत
बागवानी विकास मिशन' (MIDH) हेतु 2250 करोड़ रुपए आवंटित किये हैं।
MIDH फल, सब्जी, जड़ व कंद फसलों, मशरूम, मसालों, फूल, सुगंधित पौधों, नारियल, काजू, कोको, बाँस आदि बागवानी क्षेत्र की फसलों
के समग्र विकास हेतु एक केंद्र प्रायोजित योजना है।

आगे की राह 
भारतीय बागवानी क्षेत्र में उत्पादकता बढ़ाने की संभावनाएँ काफी ज़्यादा हैं, जो वर्ष 2050 तकदेश के 650 मिलियन मीट्रिक टन फलों और
सब्जियों की अनुमानित मांग को पूरा करने के लिये ज़रूरी है।
इस दिशा में किये जाने वाले प्रयासों में खाद्यान्न उत्पादन हेतु रोपाई पर ध्यान केंद्रित करना, क्लस्टर विकास कार्यक्रम,कृषि अवसंरचना कोष
(Agri Infra Fund) के माध्यम से ऋण मुहैया कराना, किसान उत्पादक संगठन (Farmers Producer Organisation) के गठन और

विकास आदि शामिल हैं।

स्रोत : पी.आई.बी.

